
Sarajevo, 28.07. 2021. godine
Federalno ministarstvo okoliša i turizma, rješavajući po zahtjevu operatera, Bešlić d.o.o. Visoko, za izdavanje okolinske dozvole za pogone objekta za klanje životinja i objekata za  rasjecanje mesa i objekata za preradu mesa i izradu proizvoda od mesa, hlađenje i skladištenje mesa,  na osnovu Zakona o zaštiti okoliša („Službene novine Federacije BiH“, broj: 33/03), Zakona o izmjeni i dopuni  Zakona o zaštiti okoliša („Službene novine Federacije BiH“, broj : 38/09), te članka 200. Zakona o upravnom postupku (¨“Službene  novine Federacije BiH¨, broj: 2/98 i 48/99) , donosi:  

R J E Š E NJ E
1. Izdaje se okolinska dozvola operateru Bešlić d.o.o. Visoko, PJ “Zenica – klaonica i rasjekaonica Bešlić” za pogone objekta za klanje životinja i objekata za  rasjecanje mesa i objekata za preradu mesa i izradu proizvoda od mesa, hlađenje, skladištenje mesa i pratećim sadržajima. Kompleks objekata klaonice nalazi se u Zeničko – Dobojskom kantonu u ulici Bistua Nuova bb u Zenici. Klaonica je izrađena na zemljištu u vlasništvu investitora i to na parcelama k.č. br. 2285/1 i 2391 K.O. Klopače.. Ukupna površina kompleksa je 34.606 m2.  
2. Pogoni, postrojenja i aktivnosti za koja se  izdaje okolinska dozvola
U kompleksu  «Bešlić d.o.o. Visoko, PJ “Zenica – klaonica i rasjekaonica Bešlić”»  nalaze se slijedeći objekti:

1.  Objekat za privremeni smještaj životinja sa natkrivenom betonskom lagunom za đubrivo,
2.  Klaonice sa svim potrebnim sadržajima,

3.  Hladnjača sa rampom za istovar,

4.  Kotlovnice sa kompresorskom stanicom.

5.  Upravna zgrada,
6.  Saobraćajne i radno-manipulativne površine.
U objektu klaonice sa pratećim sadržajima instalirana je savremena specijalizirana oprema namijenjena isključvo za upotrebu u klaonicama. Na mjestima predviđenim za klanje stoke predviđena su korita za iskrvarenje sa sistemom za prikupljanje krvi i odvodom u inoksnu cisternu za krv. Instalirane su linije za prikupljanje svih vrsta otpada koji se automatski odlažu u namjenske kontejnere. U sklopu kompleksa izgrađen je mješoviti sistem kanalizacije.

Prilaz objektima klaonice i drugim objektima na pomenutoj lokaciji je omogućen internom saobraćjnicom sa lokalnog puta Zenica-Moščanica.
 2.1. Opis djelatnosti 

Osnovna djelatnost „Bešlić d.o.o. Visoko, PJ “Zenica – klaonica i rasjekaonica Bešlić” je uzgoj i nabavka životinja za proizvodnju mesa, trgovina na veliko mesom i mesnim prerađevinama, trgovina na malo mesom i mesnim prerađevinama i diskontna prodaja mesa i sl.              
Društvo na lokaciji pogona klaonice sa pratećim sadržajima obavlja slijedeće djelatnosti:

- nabavka životinja sa pijace ili direktno od vlasnika,

- transport životinja do klaonice

- pregled životinja prije klanja,
- smještaj životinja u štalu sa boksovima,
- briga i ishrana životinja do klanja,
- klanje životinja,                                                                                                                  
- rasjecanje trupova, vađenje unutrašnjih organa, pranje unutrašnje trupa i skidanje kože,
- prerada mesa (rasjecanje i primarna obrada trupova, polutki i komada mesa),
- prerada mesa i izrada oblikovanih proizvoda (zanatskog tipa),

- smještaj prerađenog mesa u rashladne komore,

- transport mesa specijalnim hladnjačama do namjenskih prodavnica,  do krajnjeg kupca i sl. 

3. Upotreba osnovnih i pomoćnih sirovina
3.1. Lista sirovina 
Za potrebe prozvodnog procesa u klaonici  sa hladnjačama i izradu oblikovanih prerađevina od mesa koristi se veći broj različitih sirovina, zavisno od kvaliteta i drugih parametara, neke od sirovina su goveđa/junad, telad, ovce/jagnjad.
3.1. Potrošnja vode

Priključak objekta je izveden na gradsku vodovodnu mrežu grada Zenice sa vodomjernog okna smještenog na lokalitetu a mjerenje vode vrši se preko vodomjerne garniture smještene u vodomjernom oknu na lokaciji. Za potrebe objekta obezbjeđena je voda za piće, tehnološka i hidrantska voda odgovarajućeg kapaciteta. Za potrebe snabdijevanja vode lokaliteta u 2019 godini je potrošeno 2074 m3 a do 9 mjeseca 2020 godine potrošeno je 929 m3 vode. 
3.2. Potrošnja električne energije

Snabdijevanje energijom vrši se prikljuĉkom na elektrodistributivnu mreţu a dalje razvodom po objektima društva. Prema podacima dobijenim od operatera društvo je u 2019 godini potrošilo 125751 kWh VT i 117211 kWh MT, dok je do 9 mjeseca 2020 godine potrošilo 28714 kWh VT i 34178 MT.

3.3. Potrošnja peleta
Karakteristike tehnološkog procesa na lokaciji su takve da se ne očekuju posebni i značajni uticaji na kvalitet zraka u okolini, jer ne postoje značajni izvori zagađivanja zraka čije emisije bi mogle ugroziti propisani kvalitet zraka. Društvo za potrebe zagrijavanja prostora koristi kotao na pelet. Pošto je pelet proizveden isključivo od drveta, bez ikakvih dodataka, pelet ne sadrži nikakve tvari štetne po zdravlje. Drveni pelet je štedljiv, te održivi energent. Jedna od najvećih prednosti peleta je to što je materijal iz kojega su proizvedeni obnovljiv. Kotlovi za pelete odlikuju se visokim stupnjem komfora i čistoće. Energent (pelet) se doprema u spremnik, te se automatski prema potrebi ubacuje u ložište. Kontrola, doziranje, čišćenje, te odpepeljivanje je u potpunosti automatizirano. Jedino što ostaje za napraviti je isprazniti spremnik pepela jedanput do dvaput tokom sezone grijanja. Grijanjem na pelete nećete povećati količinu CO2 u atmosferi, te ćete doprinijeti očuvanju okoliša. Ako se u obzir uzme potrošnja fosilnih goriva u proizvodnji i transportu peleta, smanjenje CO2 je preko 95% u usporedbi sa grijanjem na loživo ulje. Potrošnja peleta za 2019 godinu je iznosila cca 1000 kg
 3.4. Potrošnja sijena
Za potrebe tehnoloških procesa u društvo koristi sijeno i to cca 500 kg u 2019 godini a do 9 mjeseca 2020 godine cca 200 kg.
3.5. Hemijske supstance 

Hemijske supstance koje operater upotrebljava su: dioxy actie supra farm, hypofoam, suredis VT1, aciplusfoam VF59, dezin HL kao i komercijalna sredstava za higijenu i sanitaciju.
4. Uticaj emisija iz pogona i postrojenja na okoliš

Izvori opasnosti i štetnosti za okolinu, koje može da prouzrokuje predmetni objekat, i koje mogu ugroziti okoliš dijele se na: 

- Izvore zagađivanja zraka, 

- Izvore zagađivanja vode, 

- Izvore nastanka buke, 

- Izvore ugrožavanja tla, 

„BEŠLIĆ“ d.o.o. Visoko, ima potpisan ugovor o poslovnoj saradnji s društvom „Inspekt RGH“ d.o.o. za kontrolu kvaliteta i kvantiteta robe, Sarajevo za: 
- Monitoring otpadnih voda 
- Mjerenje emisije dimnih plinova. 
4. Izvori emisija u okoliš

4.1. Izvori emisija u zraka nastale radom pogona 
U cilju utvrđivanja emisija otpadnih dimnih plinova iz kotlovnice izvršena su mjerenja emisija iz kotla. Mjerenje emisija izvršilo je društvo „Inspekt RGH“ d.o.o., prema važećoj zakonskoj regulativi kao i mjernoj opremi što je detaljno opisano u Izvještaju o mjerenju emisija zagađujućih materija u zrak koji je u prilogu ovog zahtjeva. Mjerenja emisija na kotlu izvršeno je u 2017, 2018, 2019 i 2020-toj godini. 
Na osnovu izmjernih koncetracija zagađujućih materija u zrak iz stacionarnih izvora za “Bešlić d.o.o. Visoko – PO (klaonica) Zenica”, izvršenih dana 03.10.2019.godine, može se zaključiti da dobijene vrijednosti ne prelaze granične vrijednosti emisija, propisane važećim zakonskim i podzakonskim normama.

4.2. Izvori zagađenja voda

Svi objekti koji se nalaze u sastavu klaonice sa pratećim sadržajima priključeni su na gradsku vodovodnu mrežu. Pored izvedenih instalacija vode za piće, proizvodni proces i sanaitarne potrebe u krugu parcele izvedena je i instalacija za hidrantsku mrežu. 

Po trenutno izvedenom stanju, otpadne vode koje nastaju u objektima klaonice sa hladnjačom i objektu za privremeni smještaj životinja zajedničkom kanalizacionom mrežom se odvode u recipijent rijeke Bosne. 

Sanitarno-fekalne, tehnološke otpadne vode, otpadne vode nastale u fazi prihvata životinja te jednim dijelom oborinske vode se sakupljaju internom kanalizacionom mrežom, a zatim odvode u zajednički šaht iz koga se dalje zajedno (neseparatno) sa jednom kanalizacionom cijevi i bez tretmana odvode u recipijent rijeke Bosne. Društvo u skladu planskih aktivnosti i planira rekonstrukciju postojeće kanalizacije koja trenutno ne zadovoljava propisane standarde prečišćavanja otpadnih voda iz objekta klaonice sa hladnjačom. 

Koncept, odnosno tehnološka rješenja za prečišćavanje otpadnih voda koje nastaju u objektu klaonice sa hladnjačom dat će se tehničkom-projektnom dokumentacijom pri čemu će se prije svega voditi računa o: 
- uslovima kojima mora udovoljiti dokumentacija za rekonstrukciju objekta i izvođenje aktivnosti, a koji je utvrđen Prethodnom vodnom saglasnošću u izdatom od nadležnog organa, 
- već postojećoj kanalizacionoj mreži koja se upaja u recipijent rijeke Bosne, 
- rekonstrukciji objekta u cilju potpunog osavremenjavanja procesa proizvodnje klanja 
- postizanju visokih higijensko-sanitarnih standarda. 
Rekonstrukcijom postojeće kanalizacije usvojiti će se slijedeći koncept: 
- za preĉišćavanje ukupnih tehnoloških voda, predtretman na uređaju mastolovu, a zatim proces biološke obrade na odgovarajućem postrojenju koje će garantovati kvalitet otpadnih voda u skladu sa propisanim uslovima. 
- za prečišćavanje sanitarno-fekalnih otpadnih voda obzirom na njihovu količinu i kvalitet (kvalitet približan kvalitetu tehnoloških otpadnih voda), tretman zajedno sa tehnološkim vodama na biološkom uređaju za tretman otpadnih voda. 
- za otpadne vode oseoku, te stajski gnoj koji nastaju u objektu za privremeni smještaj, 
- životinja, vodonepropusnu jamu/bazen za prihvat ovih materija, a koje bi se nakon prihvata mogle koristiti za đubrenje poljoprivrednog zemljišta. 
- za krv i mesne konfiskate, posebne prihvatne namjenske posude za kratkoročno skladištenje, a zatim njihov odvoz na zbrinjavanje u odgovarajuće kafilerije. 
Recipijent otpadnih voda 
Obzirom da u dijelu naselja Perin Han, gdje je izgrađen objekat klaonice nije izgrađen separatni kanalizacioni sistem za odvođenje otpadnih voda, sve otpadne vode koje nastaju u objektu klaonice (tehnološke, sanitarno-fekalne, jednim dijelom oborinsko-površinske otpadne vode) se u sadašnjim uslovima neseparatnom kanalizacijom zajedno bez prethodnog tretmana odvode i upajaju u recipijent rijeke Bosne. Obzirom da neposredno uz objekat klaonice protiče vodotok Klopački potok, jedan dio otpadnih površinsko-oborinskih voda se nesmetano ulijeva i u ovaj recipijent. Klopački potok se također nakon cca 500 m ulijeva u rijeku Bosnu. 
4.2.1. Vrste, koliĉine i kvalitet otpadnih voda 
Pri objektu klaonice sa hladnjačama, obzirom na tehnološki proces rada, nastajati će slijedeće vrste otpadnih voda: 
- otpadne vode koje će nastajati u objektu za privremeni smještaj životinja (depo), 
- tehnološke otpadne vode koje će nastajati kod klanja stoke i obrade mesa, 
- sanitarno-fekalne otpadne vode koje će nastajati u mokrom čvoru i 
- površinske vode koje će nastajati u vrijeme padavina ili pranja vanjskog kruga 
- vode sa asfaltnih površina i vode sa zelenih površina. 
Osnovne karakteristike otpadnih voda koje će nastajati pri objektu klaonice sa hladnjačama, obzirom na prirodu proizvodnog procesa su slijedeće: 
4.2.2 Otpadne vode koje nastaju u objektu za privremeni smještaj životinja 
Ove otpadne vode nastaju od životinja koje se privremeno zadržavaju u objektu za smještaj i od povremenog pranja objekta, a sadržavaju povećane koncentracije organskih materija, suspendiranih materija, jedinjenja azota i fosfora i dr. Količina ovih otpadnih voda zavisiće od broja životinja i vremena zadržavanja istih u objektu. Ove otpadne vode prikupljati će se zasebnom kanalizacijom i odvoditi do vodonepropusne jame/bazena za prihvat ovih otpadnih voda (oseoke), koje će se povremeno odvoziti na poljoprivredno zemljište i koristiti kao đubrivo. 
4.2.3 Tehnološke otpadne vode koje nastaju kod klanja stoke i obrade mesa 
U procesu tehnološkog rada u objektu klaonice sa hladnjašama otpadne vode će nastajati u postupcima: 
- klanja stoke (iskrvavljenje), kod pranja trupla, pranja kod obrade mesa i iznutrica, 
- pranja kod obrade crijeva, 
- čišćenja i strilizacije noževa i opreme i 
- ĉišćenja radnih površina i podova. 
Otpadne vode koje će nastajati kod klanja stoke i obrade mesa opterećene su zagađenjem porjeklom od krvi, masnoća, izlučevina, izmeta, nesvarenog stomačnog sadržaja, blata, dlaka, dijelova mesa i otpadaka, deterdženta i dezinfekcionih sredstava. Kvalitet ovih otpadnih voda varira u velikim granicama, to zavisi od kapaciteta, vrste klaonice, načina korištenja otpadaka, odvajanja ili ne krvi, unutrašnjeg sistema kanalizacije za prikupljanje otpadnih voda i dr. Najvećim dijelom zagađenju vode doprinosi krv, masnoće, crijeva, služi i izmet. 
4.2.4. Sanitarno-fekalne otpadne vode 
Sanitarno-fekalne otpadne vode u objektu klaonice sa hladnjačama nastaju u sanitarnom čvoru i sudoperima za pranje ruku radnika instaliranim u prostorima za klanje, obradu mesa i dr.
4.2.5. Površinske oborinske vode 
Površinske oborinske vode nastaju u vrijeme povremenog pranja vanjskog kruga objekata klaonice ili u vrijeme padanja oborina. Obzirom da na vanjskom krugu objekta klaonice, ukoliko se ispoštuju propisi iz oblasti veterinarstva i zaštite okoline, neće biti radnih aktivnosti, nastale površinsko-oborinske vode neće biti opterećene zagađujućim materijama. Količina ovih otpadnih voda zavisit će o slivnim površinama (krovnim, asfaltiranim), odnosno od utroška vode za pranje ili intenziteta oborina.

Ispitivanjem kvaliteta I kvantiteta otpadnih voda zaključuje se da izmjereni parametric zadovoljavaju granične vrijednosti emsija otpadnih voda koje se ispuštaju u prirodne recipijente u skladu sa Uredbom o uslovima ispuštanja otpadnih voda u okoliš i sisteme javne kanalizacije.
4.3. Izvori nastanka buke

Pri odabiru strojeva i opreme koji pri radu stvaraju buku vodit će se raĉuna da buka bude što manja te se ne predviĊa povećanje razine buke u okolišu iznad propisanih vrijednosti. Pri radu pogona klaonice ne stvara se buka koja je dominatna na ovoj lokaciji u odnosu na druge izvore. Buka se stvara na lokalitetu manipulacijom vozila i mehanizacije za potrebe tehnoloških procesa. Veća buka se stvara uticajem magistralnog puta M-17 koji se nalazi u neposrednoj blizini. 

4.4. Uticaj na tlo

Mogući utjecaj na tlo, mogu se pojaviti uslijed oštećenja sistema za odvod vode te neodgovarajućeg postupanja s materijalima klasificiranim kao otpadom, odnosno materijalima koji nemaju upotrebnu vrijednost i koji su onečišćeni opasnim tvarima. Tehnološki procesi na lokaciji će se odvijati u prostorima koji su tako izgrađeni da se onemogući svako nekontrolirano onečišćenje tla. Pogoni predmetne namjene mogu predstavljati izvor onečišćenja vode i tla. Oni proizvode količine životinjskog otpada te zahtijevaju posebne sisteme skladištenja i odlaganja otpada. Ostale emisije iz pogona, odnosno otpadni tokovi koji se mogu povremeno javiti na predmetnoj lokaciji: 

- Miješani komunalni otpad od radnog osoblja, kategorije 20 30 01, u mješenoj koliĉini od cca 200 litara, sakupljati će se u namjenske limene posude-kontejnere i odvoziti od stranekomunalnog preduzeća. 

- Unutrašnji nejestivi organi životinja (klaonički konfiskati) koji se izdvajaju tokom klanja u PVC posude sa hermetičkim poklopcima i odvoze od strane ovlaštenog preduzeća na predviđenu deponiju. 

- Kože od zaklanih životinja sakupljaju se u namjenske PVC posude i regulisanim ugovorom odvoze se iz prostora klaonice od strane privrednog društva (kožara), 

- Krv od zaklanih životinja se sakuplja u prihvatne posude i prebacuje u silos/kontejnere mesnog konfiskata. 

- Svi otpadni tokovi konfiskati (izlučevine, drob i crijeva i sl.) se sakupljaju na mjestu nastanka i biti će čuvani u posudama (silosima/kontejnerima) za mesni kofiskat. Ukupan mesni konfiskat i krv, koji će nastajati pri klanju životinja i obradi mesa, predviđeno je da se isporuče ovlaštenim kafilerijama - peraterima sa kojima društvo ima ugovor i isti su u prilogu ovog zahtjeva. 

- Kosti zaklanih životinja koje se izdvajaju od mesnih komada, a koje se ne koriste za prodaju, izdvajaju se u namjenske PVC posude i predaju ovlaštenom preduzeću koje ih odvozi na odobrenu deponiju. Veći dio kostiju organizovano će se ustupati raznim organizacijama koje se brinu o zaštiti životinja. 

- Đubre iz štala u kome privremeno boravi stoka prije klanja odvodi se u postojeći đubretar sa osočarom. Đubre se povremeno po potrebi vadi u PVC posude i daje korisnicima koji ga koriste kao vještako gnojivo u poljoprivredi. 

Ostali otpadni tokovi, koji se potencijalno mogu javiti na predmetnoj lokaciji, odnosno u navedenom pogonu su: otpadna motorna ulja, ambalaža od ulja i maziva, metalni otpad i sl. Otpadno hidraulično ulje, ambalaža od ulja i maziva, metalni otpad prikupljeno od zamjene pri održavanju mašina i strojeva privremeno se skladišti u metalne bačve i dalje se isporuĉuje ovlaštenim operaterima.  

5. Uvjeti i mjere za smanjenje zagađenja okoliša
U cilju smanjenja emisija iz pogona klaonice sa pratećim sadržajima i racionalne potrošnje vode i energije kontinuirano se preduzimaju određene preventivne mjere. Operator je dužan planirati i u kontinuitetu provoditi preventivne mjere zaštite okoliša u skladu sa domaćim propisima o zaštiti okoliša i BAT-preporukama Evropske Unije u cilju postizanja najboljih mogućnosti za zaštitu okoliša, a u skladu sa mogućnostima raspoložive tehnike, s tim da se okoliš ne smije zagađivati i opterećivati iznad propisanih granica.
5.1. Mjere za sprečavanje i smanjivanje emisije polutanata u zrak i zaštite zraka 
Svaki izvor emisije u zrak mora ispunjavati slijedeće uvjete:

· da se emisije zagađujućih materija (polutanata) ograniče i smanje na najmanju moguću mjeru, 

· da granične vrijednosti emisije ne mogu biti prekoračene i 

· da emisije ne smiju utjecati na kvalitet zraka iznad propisanih normi.
5.2. Mjere za sprečavanje i minimiziranje zagađivanja voda     

U cilju smanjenja zagađenja voda preduzete su određene mjere za smanjenje zagađivanja voda u cilju implementiranja mjera zaštite voda propisanih odredbama Zakona o vodama i okolinskom legislativom. Pri objektu klaonice sa hladnjačama, obzirom na tehnološki proces rada, nastajati će slijedeće vrste otpadnih voda: 
- otpadne vode koje će nastajati u objektu za privremeni smještaj životinja (depo), 
- tehnološke otpadne vode koje će nastajati kod klanja stoke i obrade mesa, 
- sanitarno-fekalne otpadne vode koje će nastajati u mokrom ćvoru i 
- površinske vode koje će nastajati u vrijeme padavina ili pranja vanjskog kruga 
- vode sa asfaltnih površina i vode sa zelenih površina. 
Društvo u skladu sa vodnim aktom koji posjeduje obavezuje se na izgradnju aneorobnog biološkog uređaja za tretman fekalnih i tehnoloških otpadnih voda iz poslovnog objektaklaonica sa pratećim sadržajima predviđa se u okviru kompleksa na parceli a prema situacionom nacrtu. Isti će se smjestiti uz manipulativnu asfaltnu površinu sa koje se obezbjeđuje pristup uređaju. Društvo posjeduje projekat i u fazi je izgradnje za navedeni prećistač. Projekat je izrađen od društva „IBIS“ d.o.o. Zavidovići br. projekta 45-IB-G/19. Ispunjenjem navedene aktivnosti biće ispunjene značajne mjere za prevenciju emisija u vodu.         
5.3. Mjere prevencije nastanka emsije buke

Pri odabiru strojeva i opreme koji pri radu stvaraju buku vodit će se računa da buka bude što manja te se ne predviđa povećanje razine buke u okolišu iznad propisanih vrijednosti. Pri radu pogona klaonice ne stvara se buka koja je dominatna na ovoj lokaciji u odnosu na druge izvore. Buka se stvara na lokalitetu manipulacijom vozila i mehanizacije za potrebe tehnoloških procesa-navedena buka ne prelazi dozvoljene vrijednosti za predmetnu zonu gdje se nalaze pogoni. Veća buka se stvara uticajem magistralnog puta M-17 koji se nalazi u neposrednoj blizini. 

5.4. Mjere prevencije nastanka emisije u tlo 
Mogući utjecaj na tlo, mogu se pojaviti uslijed oštećenja sistema za odvod vode te neodgovarajućeg postupanja s materijalima klasificiranim kao otpadom, odnosno materijalima koji nemaju upotrebnu vrijednost i koji su onečišćeni opasnim tvarima. Tehnološki procesi na lokaciji će se odvijati u prostorima koji su tako izgrađeni da se onemogući svako nekontrolirano onečišćenje tla.
5.5. Mjere za sprečavanje i minimiziranje nastanka otpada i zaštitu zemljišta
 Mjere za sprečavanje i minimiziranje nastanka otpada i upravljanje otpadom su sljedeće:
- Izgradnja vodonepropusnog betonskog korita za privremeno odlaganje đubriva iz objekata, zapremine koja omogućava prihvat tehnološke količine đubriva.
Operator je imenovao odgovorno lice za upravljanje otpadom i to je tehnički rukovodilac pogona klaonice. Upravljanje otpadom definisano je u Planu upravljanja otpadom.
U objektu kompleksa klaonice sa pratećim sadržajima obezbijediti  provođenje  mjera za zakonom propisano razvrstavanje opasnog otpada (klaonički nejestivi otpadci i konfiskati)  i  njihovo sakupljanje u tipizirane posude (kontejneri) sa ispravnim poklopcima, do mjesta transporta odgovarajućim vozilima (komunalno preduzeće) i odlaganja na za to određenim mjestima, odnosno neškodljivom uklanjanju, na način koji omogućava higijensko-sanitarnu zaštitu i zaštitu okoliša.

Kontrola ove mjere kontinuirano će biti pod nadzorom stručnog lica-veterinara
Na prostoru klaonice od strane operatera  preduzimaju se sledeće mjere prevencije:

- U krugu objekata klaonice postavljene su namjenske posude-kontejneri za smještaj komunalnog otpada, koji se redovno odvozi od strane komunalnog preduzeća,

- Opasni otpad (iznutrice, kosti, nejestivi organi životinja i sl.) se odlaže u namjenske posude sa hermetičkim poklopcima i odvozi od strane ovlaštene firme na odobrenu lokaciju,

- Unutrašnji i prilazni prostor klaonice i objektu za privremeni smještaj životinja  redovno se čisti i održava,

Operateru se nalaže u narednoj fazi nadogradnje pogona klaonice izradnja novog sistema za tretman tehnoloških otpadnih voda (đubretar sa osočarom, mastolov, biološki filter i sl.), 

6.     Granične vrijednosti emisija 
6.1.  Granične vrijednosti emisija u zrak 
Prema Pravilniku o graničnim vrijednostima emisije u zrak iz postrojenja sa sagorijevanjem („Službene novine Federacije BiH”, broj: 03/13 i 92/17) granične vrijednosti za emisije u zrak. 
6.2. Granične vrijednosti za otpadne vode 
Granične vrijednosti za otpadne vode definirane su Uredbom o uvjetima ispuštanja otpadnih voda u prirodne recipijente i sustav javne kanalizacije („Službene novine Federacije BiH“  broj: 26/20 i 96/20). Prije nego što se otpadne vode iz postrojenja za tretman otpadnih voda ispuste u površinske vode treba ih pročistiti do kvaliteta koji odgovara  navedenoj Uredbi.
6.3.  Granične vrijednosti buke: 
Granične vrijednosti buke definisane su Zakonom o zaštiti od buke (“Službene novine Federacije BiH” broj:  110/12) određeni su dozvoljeni nivoi buke po zonana – područjima .

7. Sistem monitoringa
Plan monitoringa je prikazan u sljedećoj tabeli: 

	Predmet monitoring
	Parametar koji se posmatra
	Mjesto vršenja
	Vrijeme i način vršenja monitoring
	Odgovornost



	Kvalitativne i kvantitativne karakteristike vode, prema Zakonu o zaštiti voda
	Fizičko-hemijski parametric (osnovni pokazatelji kvaliteta)
	Vode koje se ispuštaju nakon tretmana u sistemu prečišćavanja otpadnih voda
	Dva puta u toku kalendarske godine po jedan utorak
	Izvođač/firma specijalizovana za monitoring voda,


	Klaonički konfiskati i otpad
	Kontrola razvrstavanja i odlaganja
	Prostorije klaonice i lokacija odlaganja u namjenske posude
	U skladu propisanih rokova u zakonu o vetrinarstvu
	Veterinary i osposobljena stučna institucija


	Nivo buke
Zakon o zaštiti od buke
	Mjerenje ukupnog nivoa buke
	U krugu društva na granicama parcele prema otvorenom prostoru i oko najbližeg stambenog objekta
	Najmanje jedan put u tri godine i u slučaju većih izmjena na postrojenju
	Ovlašteno preduzeće/firma

	Zrak
Pravilnik o graničnim vrijednostima emsija u zrak iz postrojenja za sagorijevanje 
	Mjerenje emisija – SO2, NOx, CO, CO2, O2 i prašine
	Kotlovi – dimovodni kanali iza ciklona na oba kotla
	Jedan put godišnje
	Ovlašteno preduzeće/nadozr operatera

	Čišćenje separatora
	Taloženje mulja
	Separator
	Dva puta godišnje (na početku i pred kraj grejne sezone)
	Ovlašteno preduzeće/nadzor operatera


8. Izvještavanje 
Izvještavati Federalno ministarstvo okoliša i turizma o prikupljenim podacima na način kako je to propisano odredbama Poglavlja IV Pravilnika o registrima postrojenja i zagađivanjima („Sl. novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja.

Operator je dužan bez odlaganja prijaviti svaku vanrednu situaciju koja značajno utiče na okoliš

9.  Period važenja dozvole

Okolinska dozvola važi pet godina od dana uručenja stranci. 
O b r a z l o ž e n j e  
Federalno ministarstvo okoliša i turizma zaprimilo je zahtjev operatora “Bešlić d.o.o. Visoko – PO (klaonica) Zenica” (bivši Zmajevac-Franca“ d.o.o.Zenica) pod brojem UPI-05/2-02-19-5-128/20  dana 30.10.2020. godine za izdavanje okolinske dozvole za postojeće pogone  i postrojenja za izdavanje okolinske dozvole za pogone objekta za klanje životinja i objekata za  rasjecanje mesa i objekara za preradu mesa i izradu proizvoda od mesa, hlađenje i skladištenje mesa.
Uz zahtjev operater “Bešlić d.o.o. Visoko – PO (klaonica) Zenica”  dostavio je:

- rješenje o vodnoj dozvoli,

- plan upravljanja otpadom,

- uplatnica za federalnu taksu.

Dopisom broj UPI-05/2-02-19-5-128/20  od 18.02.2021. godine od federalne uprave za inspekcijske poslove zatraženi su podaci o izvršenom inspekcijskom nadzoru.
Dopisom broj 10-19-4-04801/2021-1004-2-P godine od 12.03.2021. godine koji je zaprimljen 05.04.2021. godine u federalnom ministarstvu okoliša i turizma, Federalna uprava za inspekcijske poslove je obavijestila ovo Ministarstvo o izvršenom inspekcijski nadzoru. Zapisnik broj UP1-10-19-3-00011/2021-1004-P-1004-1-P, je uredan, te Federalna uprava za inspekcijske poslove smatra da se može obnoviti okolišna dozvola. 

Zahtjev za izdavanje okolišne dozvole postavljen je na web stranici www.fmoit.gov.ba dana 19.02.2021. godine za izdavanje okolišne dozvole, na linku https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-pogona-i-postrojenja-zahtjev-za-izdavanje-okolisne-dozvole-operator-beslic-d-o-o-visoko
U pisanoj formi obaviješteni su sljedeći zainteresirani subjekti:

- Ministarstvo za prostorno uređenje, saobraćaj, komunikacije i zaštitu okoline ZDK
- općina Zenica

Dana 16.03. 2021. broj 30/21 je Udruženje „EKO FORUM“ Zenica uputilo primjedbe u vezi izdavanja okolišne dozvole. Primjedbe se odnose na rezultate mjerenja i prezentirane podatke iz zahtjeva. Federalna inpekcija je utvrdila da izmjereni parametri zadovoljavaju granične vrijednosti emisije otpadih voda. 
Odredbom člana 67. stav 1. Zakona o zaštiti okoliša propisane su mjere i uvjeti  koje investitor treba ispuniti tokom rada postrojenja, a koji se kao standard mora primijeniti prilikom izdavanja okolišne dozvole. 

 Na temelju uvida u inspekcijske nalaze, ovo federalno ministarstvo je ocijenilo da su se stekli uvjeti za obnovu okolišne dozvole u smislu čl. 86., Zakona o zaštiti okoliša, da su ispunjeni zakonom utvrđeni preduvjet za obnovu okolinske dozvole, te je sukladno čl. 68. i čl. 71. Zakona o zaštiti okoliša odlučeno kao u dispozitivu ovog Rješenja. 
Ovo rješenje je konačno i protiv njega nije dopuštena žalba. Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo. 

                                                                                                    MINISTRICA
                                                                                              
                                                                                                     Edita Đapo
Dostaviti:

-  Bešlić d.o.o. Visoko – PO (klaonica) Zenica, Bistua Nuova bb, 72 Zenica
- Federalna uprava za inspekcijske poslove, 71 000 Sarajevo
- Dokumentaciji

- Arhivi

